
Annotasiya :Boʻshliqichlilar, kovakichlilar (Coelenterata) — tuban tuzilgan 

suvda yashovchi umurtqasiz hayvonlar tipi. Boʻshliqgʻichlilar eng katta koʻp 

hujayralilar, vend davridan maʼlum. 

Kaliy soʻzlar : boʻshliqchlilar ,poliplar ,gidralar , korall polip , meduza , 

aktiniya. 

Boʻshliqichlilar, kovakichlilar (Coelenterata) — tuban tuzilgan suvda 

yashovchi umurtqasiz hayvonlar tipi. Boʻshliqgʻichlilar eng katta koʻp hujayralilar, 

vend davridan maʼlum. Koʻpchilik turlari dengizlarda yakka yoki koloniya boʻlib 

yashaydi. Dengiz boʻshliqgʻichlilarning hayot siklida oʻtroq yashovchi polip va 

erkin suzib yuruvchi meduza davrlari gallanib turadi (metagenez). Ayrim 

boʻshliqichlilar (gidralar, korall poliplar)ning meduza davri boʻlmaydi, baʼzi 

ssifomeduzalar va gidroidlarning polip davri yoʻqolgan. Alohida 

Boʻshliqgʻichlilarning tanasi tashqi ektoderma va ichki endodermadan iborat ikkita 

qavatdan tashkil topgan. Ektoderma va endoderma oraligʻida hujayrasiz, 

quyuqmodda — mezogliy boʻladi. Boʻshliqichlilar. tanasi hujayralari toʻla 

ixtisoslashmaganligi uchun toʻqima va organlari rivojlanmagan. Ektodermasidagi 

hujayralarning asosiy qismi epiteliymuskul, otuvchi va ixtisoslashmagan oraliq 

hujayralardan iborat. Epiteliymuskul hujayralari qoplash va harakatlanish 

funksiyalarini bajaradi. Otuvchi hujayralar oʻljani falajlab ushlash va himoya 

vazifasini bajaradi, ularda otiluvchi ipchalarga ega boʻlgan otuvchi kapsula 

shakllanadi. Oraliq xujayralar boshqa hamma hujayralarni hosil qiladi. 

Endodermada epiteliymuskul va oziqni qamrab olib hazm qiluvchi bezli xujayralar 

boʻladi. Tana boʻshligʻi qopga oʻxshash boʻlib, maxsus toʻsiq (septa) lar yordamida 

kameralarga boʻlingan, meduzalarda murakkab naylar sistemasidan iborat. Tana 

boʻshligʻi ogʻiz teshigi orqali tashqariga ochiladi. Ogʻiz teshigi paypaslagichlar 

bilan oʻralgan. Ogʻiz teshigi orqali oziq moddalar tana boʻshligʻiga oʻtadi va hazm 

boʻlmagan oziq moddalar chiqib ketadi. Oziq tana boʻshligʻida va endoderma 

hujayralari ichida hazm boʻladi. Nerv sistemasi diffuz (tarqoq), tartibsiz joylashgan, 

oʻsimtalari orqali bir-biri bilan tutashib ketadigan nerv hujayralaridan iborat.  

Meduzalarda bundan tashqari soyaboni chetida ikkita nerv halqasi, sezgi 

organlari — yorugʻlik sezuvchi koʻzchalar, muvozanat organlari (statotsistlar) va 

ropaliyalar (ssifomeduzalar) boʻladi. Jinsiy va jinssiz koʻpayadi. Jinssiz kurtaklanish 

orqali bir qancha turlar koloniya hosil qiladi. Koʻpchiligi ayrim jinsli. 

Gidroidlarning jinsiy hujayralari ektodermada; ssifoid va korall poliplarda 

endodermada hosil boʻladi. Koʻpchilik dengiz boshligʻichlilarda urugʻlangan tuxum 

hujayradan erkin suzib yuradigan planula lichinkasi chiqadi. Planuladan metamorfoz 

orqali polip, baʼzan meduza vujudga keladi. Oʻtroq yashovchi poliplarda meduzalar 

polipning kurtaklanishi tufayli hosil boʻladi. 4 sinf: gidrozoylar, ssifomeduzalar, 

korall poliplar va qirilib bitgan konulyatlar (Conulata) ga boʻlinadi. 9000 dan 

ortiqturi maʼlum, barcha dengizlarda, baʼzi turlari (gidralar va ayrim meduzalar) 

chuchuk suvlarda uchraydi. Yirtqich yoki plankton bilan oziqlanadi. Ayrim turlari 

boshqa organizmlar uchun oziq boʻladi. Yirtqich turlari oziq uchun baliqlarga 

konkurentlik qilishi tufayli zararli hisoblanadi. Boʻshliqichlilar orasida yashil 

xivchinlilar, turli yashil oʻsimliklar bilan simbioz yashovchilari ham bor. Koloniya 

boʻlib yashovchi korall poliplar orollar hosil qiladi va koʻpchilik dengiz hayvonlari 

uchun pana joy hisoblanadi. Korall poliplar qisman qurilish materiali va zebziynat 

uchun foydalaniladi. 

Gidralar (Hydrida) — boʻshliqichlilar tipiga mansub umurtqasiz hayvonlar 

turkumi. Koʻpincha yakka, baʼzan vaqtincha koloniya hosil qilib yashaydi. Skeleti 

yoʻq. Tanasi xaltaga oʻxshash, ichi kovak. Uzunligi 3 sm gacha. Tanasining ostki 

yassi tovonga oʻxshash tomoni bilan suvdagi narsalar (toshlar, usimliklar, 

mollyuskalar chigʻanogʻi va b.)ga yopishib oladi, tovoni urtasida torgina teshik bor. 

Tanasining yuqori uchida joylashadi ogʻiz teshigi paypaslagichlar (4-20 ta) bilan 

oʻralgan. Tana devori tashqi — ektoderma va ichki — endodermadan iborat. Bu ikki 

qavatni yupqa tayanch plastinka (mezogleya) parda ajratib turadi. Ektodermada, 

ayniqsa paypaslagichlarda kuydirish xususiyatiga ega boʻlgan juda kup otuvchi 

hujayralar buladi. Ular yordamida gidralar dushmandan himoyalanadi yoki siklop 

va boshqa mayda jonivorlarni tutib oladi. Gidralar yil fasllariga qarab jinssiz 

(kurtaklanib) yoki jinsiy usulda koʻpayadi. Ular meduza hosil qilmaydi. Ayrim jinsli 

yoki germafrodit. Germafrodit gidralarda erkaklik va urgʻochilik jinsiy bezlari 

tanasining turli qismlarida hosil buladi. Gonadasida faqat bitta tuxum hujayra 

yetiladi. Tuxum hujayra tanasida urugʻlanadi. Urugʻlangan tuxum hujayra oʻz 

atrofiga qalin pust ishlab chiqarib sistaga aylanadi va qishlab qoladi. Qishda ona 

gidralar nobud boʻladi. Bahorda esa zigotadan yosh gidralar rivojlanadi.  

Gidralarning 10 dan ortiq turi chuchuk suvlarda yashaydi. Chuchuk suv 

havzalarida asosan oddiy, yaʼni poyachasiz gidra (Hydra vulgaris), poyachali, yaʼni 

qoʻngʻir gidra (Pelmatohydra oligactis), qorongʻi joyda yashay olmaydigan yashil 

gidra (Chlorohydra viridisisima) va boshqalar uchraydi. 

Aktiniyalar (Actiniaria) — dengiz boʻshliqichlilari turkumi; marjon-poliplar 

sinfi olti nurlilar kenja sinfiga mansub. Koʻpchilik turlari yakka yashaydi. Tanasi 

silindr shaklida, yor-qin rangli, tana diametri 0,5 m gacha , pastki yassi tomoni tovon 

deyiladi. Aktiniya muskulli tovoni yordamida sekin harakatlanishi mumkin. Ayrim 

turlari suv tubiga yopishib yoki qumga koʻmilib olib harakatsiz yashaydi, suzib 

yuradigan turlari ham maʼlum. Ta-nasining yuqori uchida juda koʻp paypas-

lagichlar bilan oʻralgan ogʻzi joylashgan. Aktiniyalar yirtqich, mayda umurtqasizlar, 

hatto mayda baliqlar bilan oziqlanadi. Oʻljasini otuvchi hujayralar bilan qurollangan 

pay-paslagichlar yordamida falajlaydi yoki oʻldiradi. Otuvchi hujayralari zahari 

odam terisini ham kuydirib, ogʻriq paydo qilishi mumkin. Jinsiy va jinssiz — 

boʻyiga yoki koʻndalangiga boʻlinish orqali kupayadi. 1500 ga yaqin turi Orol va 

Kaspiy dengizidan boshqa barcha dengizlarda tarqalgan. Koʻpchilik turlari zohid 

qisqichbaqalar va boshqa umurtqasizlar bilan simbioz yashaydi. 

Poliplar (yun. polypus — koʻpoyoqli) — yakka yoki koloniya boʻlib oʻtroq 

yashovchi boʻshliqichlilarning umumiy nomi. Asosan, dengizlarda (gidralar — chu-

chuk suvlarda) tarqalgan; oʻlchami bir necha mm dan bir necha m gacha. Gavdasi 

silindrsimon, yuqori tomonida pay-paslagichlar bilan oʻralgan ogʻzi joylashgan. 

Pastki "tovon" tomoni bilan sub-stratga (yakka yashovchi P.) yoki koloniya poyasiga 

(koloniya boʻlib yashovchi P.) yopishadi. Koʻpchilik koloniya boʻlib yashovchi P. 

tashqi yoki ichki ohak yoki organik skeletga ega. Harakatlanishi, asosan, 

paypaslagichlarining choʻzilishi yoki qisqarishidan iborat. Ayrim yakka yashovchi 

poliplar (gidralar, aktiniyalar) substratda sekin siljishi mumkin. Nasl gallanishi 

orqali koʻpayadigan boʻshliqichlilarda poliplar. jinssiz nayel boʻlib, faqat 

kurtaklanish yoki koʻndalang boʻlinish orqali koʻpayadi va P. yoki meduzalar hosil 

qiladi. 

Meduzalar — boʻshliqichlilarning, koʻpincha, erkin yashovchi jinsiy avlodi. 

Gavdasi xira shaffof (mezogliysi kuchli rivojlanganligi tufayli), soyabon yoki 

qoʻngʻiroq shaklda, diametri bir necha mm dan 2–3 m gacha. Soyaboni chetlarida 

paypaslagichlari (uz. 30 sm gacha) va sezgi organlari joylashgan. Ogʻzi 

soyabonining ostki botiq tomoni oʻrtasida boʻlib, odatda, ogʻiz parraklari bilan 

oʻralgan. Meduzalar soyaboni ostida suvni siqib chiqarishi tufayli relaktiv usulda  

harakatlanadi. Ayrim ssifomeduzalar (stavromeduzalar) suv tubida biron 

substratga yopishib yashaydi. Meduzalar suv tubida yopishib yashaydigan gidroid 

poliplar (boʻshliqichlilarning jinssiz koʻpayadigan avlodi)dan kurtaklanish tufayli 

hosil boʻladi. Meduzalar ssifoidlar va koʻpchilik gidropoliplar uchun xos. Gidralar, 

ayrim dengiz gidropolishtari va korall poliplar Meduzalar hosil qilmaydi. Traxilidlar 

va pelagiylarda nayel gallanishi boʻlmaydi; Meduzalar tuxumdan hosil boʻladi. 

Meduzalarning jinsiy bezlari oshqozoni yaqinida yoki oshqozondan boshlanadigan 

gastrovaskulyar sistemaning radial naylarida joylashgan. Gidromeduzalarda jinsiy 

bezlar ektodermada, ssifomeduzalarda endodermada boʻladi. Meduzalar jinsiy yoʻl 

bilan koʻpayadi; jinsiy hujayralar (tu-xum va urugʻlar) suvga chiqariladi, suvda 

urugʻlanish roʻy beradi. Faqat ssi-fomeduzalar (aureliya, qutb Meduzalari) tu-xum 

hujayralari ona organizmda urugʻlanib, ulardan planula lichinkasi chiqadi. Ayrim 

Meduzalar (ildizogʻiz Meduzalar, qutb Meduzalar, butli Meduzalar va 

boshqalar)ning otuvchi hujayralari kuydirish xususiyatiga ega boʻlgani uchun ular 

zaharli Meduzalarga kiritiladi. 

